
As de Anlieger van de 
lüttke Straote in use Stadt 

äines Mörgens ut ehr Köken-
fenster keeken, trauden se 
ehren Ogen nich.

Op de Straote sahen se nen 
runden schwatten Fleck vör 
ehre Infohrt. 

Se güngen hin un sahn äin 
rundet schwattet Lock inne 
Straotendecke. 

Annen nächsten Dag was de Rand 
wieder inschaoten, un dat Lock was 
noch gröter wörden.

Irgendwann, nen poor Daoge löter, 
stünnen rund ümtau Barken, so dat 
kin Auto drinsusen künn un irgendwor 
inne Unnerwelt verschwindet. 

So ligg dat heeile Spill nu all dräi 
Wäke. 

Dat Ganze erinnert mi an äine Idee, 
van de ick wohl mol ut Rumänien hört 
hae. 

Dor is nen Bekannten van mi upfalen, 
dat de ok sücke Löcker inne Straaoten 
haen. 

Dat kin Auto off  Rad dor tau‘n 
Malheur kam, wörde dor nen 
groten Blaumenpott insettet – 
dat sach moi ut, un de Gefohr 
was vörbi. 

Näbenbi hae man ja ok noch 
ne Masse Geld sport, wat man 
nich hae. 

Jeder Föhrer was nu ge-
warnt un ümföhrde dat Hin-
dernis ohne Gefohr.

Dat künn man doch hier doch ok so 
maoken.

De Anliegers schöllt ja noch wall 
maol nen Blaumenpott öwer haem. 

Un tau Wiehnachten was dat 
doch schön, wenn de Naoberskup 
sück tausammen dö un nen moien 
Wiehnachtsbohm in dat Lock upstell-
de. 

Am besten mit moiglänzenden pink-
farbenen Kugeln un ne Masse Lametta! 

So as Spende tau dat Fest der Liebe.
Dann haen dor aale wat van!
Un de Stadtsäckel wörde dormit ok 

noch schont.

Scharfe Augen
Das zweite Bild unterscheidet 
sich vom ersten durch fünf 
sachliche Veränderungen.

Sinnig
Der Scherz ist oft das 
Loch, 
aus dem die Wahrheit 
pfeift.
Aus Japan

Der Flicken muss allemal 
größer sein als das Loch.
Deutsches Sprichwort

Ideale und Moral sind 
das beste Mittel, um das 
große Loch zu füllen, 
das man Seele nennt.
Robert Musil

Das ist ein weiser Mann,
der sich an eines andern 
Unfall bessern kann.
Martin Luther

Up Platt van Angela Klaßen ut Aschendorf

Dat Lock

